
				এই পাতাটির মুদ্রণ সংশোধন করা প্রয়োজন। 
বদ্যার মুখে ব্ৰতী বালক 8X
লোকটি বললে গ্রাম থেকে মাইল আষ্টেক দূরে দামোদরে যে বাধ দেওয়া ছিল, জলের স্রোতে তা’ ভেঙে গেছে এবং সেই ভাঙা জায়গার ভেতর দিয়ে বানের জল নাকি দ্রুতগতিতে গ্রামের দিকে এগিয়ে আসছে। হয়ত সকালের মধ্যেই জল গ্রামে ঢুকবে।
সমস্ত কথা মন দিয়ে শুনে নিয়ে এরা মুহূৰ্ত্তে কৰ্ত্তব্য স্থির করে ফেললে । সমীর বিউগিল ফু দিয়ে সমস্ত গ্রামকে চকিত করে তুললে ! গায়ের যে যেখানে ছিল বিউগিলের শব্দে ব্যাপার কি জানবার জন্যে ছুটে এল ; অল্পক্ষণের মধ্যেই জনশূন্ত স্থানটি লোকে ভৰ্ত্তি হ’য়ে গেল । বাড়ির দাওয়ার উপর দাড়িয়ে গ্রামবাসীদের উদ্দেশ ক'রে জ্যোতিষ বলে চললো—দেখুন, এই গ্রাম থেকে আট মাইল দূরে নদীর বাধ জলের স্রোতে ভেঙে গেছে ; বানের জল সেই জায়গা দিয়ে হু হু শব্দে চারিদিক ডুবিয়ে দিয়ে এদিকে এগিয়ে আসছে ; হয়ত শীগগির গ্রাম ভাসিয়ে দেবে। তার আগে আপনাদের সতর্ক হওয়া দরকার । আপনারা নিজের নিজের মূল্যবান এবং দরকারী জিনিসপত্তর ও গোরু-বাছুর ইত্যাদি সঙ্গে নিয়ে বাড়ি ছেড়ে উচু জায়গা অথবা পাকাবাড়ির দোতলার ছাদে আশ্রয় নিন। জিনিসপত্তর সরাতে আমরা
আপনাদের যথাসাধ্য সাহায্য করবো ।
গ্রামবাসীরা জিনিষপত্তর সরাবার জন্তে নিজেদের বাড়ির পানে ছুটলো। এরাও গ্রামের ঘরে ঘরে গিয়ে গ্রামবাসীদের সাহায্য করতে লাগলো, নানাপ্রকারে ।

	        এই পাতাটি অন্য কোনো ভাষায় উপলব্ধ নয়।

